
F.fni: Svör við spurningum nefndarinnar og umsagnaraðila vegna máls nr. 659 -  
skattaleg meðferð á eftirgjöf skulda.

Samkvæmt tekjuskattslögum teljast til tekna hvers konar gæði sem metin verða til 
peningaverðs. Undantekningar frá skattskyldu eru sérstaklega tilgreindar í lögunum og ber 
samkvæmt almennri lögskýringarreglu að túlka þröngt. Að meginstefhu til hefur eftirgjöf 
skulda ekki talist til skattskyldra tekna manna í tengslum við gjaldþrot eða nauðasammnga 
eða þegar á annan fullnægjandi hátt hefur verið sannað að eignir séu ekki til fyrir skuldum sbr. 
3. tölul. 28. gr. tekjuskattslaga. Annað hefur gilt um eftirgjöf skulda sem tengjast 
atvinnurekstri. Staða þeirra er þó í flestum tilvikum með þeim hætti að rekstrartap er 
umtalsvert og gengur á móti tekjufærslunni og því kemur i raun ekki til neinnar skattlagningar 
vegna tekjufærslu á eftirgefiium skuldum.

Frumvarpið flókið í framkvæmdfyrir einstaklinga.
Frumvarpið mun að sjálfsögðu ekki einfalda skattframkvæmdina en á hinn bóginn er um 
ívilnandi aðgerðir að ræða sem ná til þorra venjulegs fólks auk þess sem skýrara og 
auðveldara verður að taka á og svara spumingum skattborgara.

Tillaga um að fjárhæðarviðmið verði tvöfolduð.
Segja má að um sé að ræða ákvörðunaratriði nefhdarinnar. Því hærri sem fjárhæðarviðmið eru 
því meiri eru frávikin frá gildandi reglum. Þær fjárhæðir sem koma fram i frumvarpinu munu 
leiða til þess að komið verður til móts við meginþorra skuldara sem eru í greiðsluerfiðleikum. 
Samkvæmt upplýsingum úr skattframtölum fyrir árið 2009 (sem ná yfir tekjur manna árið 
2008 og eignir þeirra og skuldir í árslok 2008) skulduðu 102.606 fjölskyldur (hjón og 
sambýlisfólk teljast einn og einhleypingar sömuleiðis) samtals 1.683 milljarða í árslok 2008. 
Þar af skulduðu 88,340 innan við 30 m.kr. (brúttóskuld) eða 86% fjölskyldna sem skulduðu 
eitthvað. Tæplega 80.000 flölskyldur skulda ekki neitt en umtalsverður hluti þess hóps eru 
ungmenni sem eru framtalsskyld. Heildarskuldir þeirra sem skulduðu innan við 30 m.kr nam 
951 milljarði eða 56% heildarskulda allra framteljenda. Þær 14.266 fjölskyldur sem skulduðu 
yfir 30 m.kr. skulduðu í heild 732 milljarða eða 43% allra framtalinna skulda. Ætla verður að 
þeir framteljendur sem skulda meira en þetta nýti sér sérstök skuldaúrræði og að um eftirgjöf 
skulda þeirra gildi i flestum tilvikum 3. tölul. 28. gr. tekjuskattslaga.

Ráðuneytið vill árétta það að tvö sýnidæmi í umsögn til nefndarinnar eru röng.
• í dæmi 1 er 42 milljóna lækkun og þar eru 33 milljónir taldar skilmálabreyting (30% 

af 110 milljónum) Eftir stæðu þá 9 milljónir og þar af leiðandi ekkert skattskylt.
• í dæmi 2 er 60 milljóna lækkun og þar eru 33 milljónir taldar skilmálabreyting (30% 

af 110 milljónum) Eftir stæðu þá 27 milljónir og 3,5 milljónir því skattskyldar. Þær 
mætti færa til tekna á fimm árum en fyrst fresta í tvö ár. Hugsanlega yrði restin siðan 
felld niður á grundvelli umsóknar.

• Vart verður svo litið fram hjá því að reikna ekki jafhframt inn í dæmið þá lækkun á 
greiðslubyrði sem verður út af niðurfellingunni en greiðslubyrði af 60 milljón króna 
láni er töluverð.



Óeðlilegt að afskriftir annarra skulda en veðskuldafalli ekki undir ákvœðið.
Með veðskuld er átt við allar skuldir sem eru með veði í einhverri eign. Þannig falla 
yfirdráttarskuldir og skuldir vegna bílasamninga ekki undir ákvæði frumvarpsins. Ekkert er 
því til fyrirstöðu að bæta við frumvarpið orðunum „veðskulda og skuldir vegna 
bílasamninga“. Hér er því um að ræða ákvörðunaratriði nefhdarinnar.

Frjálst mat ríkisskattstjóra um hvort lœkka eigi tekjuskattsstofh orkar tvímcelis.
Leiða má líkum að því að ákvæðið verði undantekningin frekar en reglan og er það sett til 
varúðar. Hér mætti setja inn skylduákvæði í stað heimildarákvæðis. Það skal þó tekið fram að 
skattkerfið hefur í áratugi haft heimild til að lækka tekjuskattsstofri að uppfylltum nánari 
skilyrðum sem þá eru sett í reglugerðir eða verklagsreglur. Hér má t.d. nefha ívilnanir skv. 65. 
gr. tekjuskattslaga.

Óljóst hvort samkomulag um sértœka skuldaaðlögun falli undir frumvarpið. 
í frumvarpstextanum er þegar gert ráð fyrir því að sértæk skuldaaðlögun teljist til 
skilmálabreytinga og eftirgjöf í tengslum við slíka skilmálabreytingu myndar ekki 
skattskyldar tekjur.

Lögö er til orðalagsbreyting á 3. tölul. 28. gr. telguskattslaga.
Alls óþarft er að gera breytingar á 3. tölul. 28. gr. tekjuskattslaga. Frumvarpið nær til þeirra 
úrræða sem lögð eru til vegna orðalagsbreytingar á 28. gr. og tekur af öll tvímæli um það að 
skilmálabreytingar teljast ekki til eftirgjafa skulda og mynda þar af leiðandi ekki skattskyldu.

Misræmi milli texta og greinargerðar.
Tekið skal fram að í texta frumvarpsins í 1. mgr. 1. gr. a-liðar á að standa „75% af eftirgjöf 
umfram samtals 50 millj.“ en ekki „25% af eftirgjöf umfram samtals 50 millj.“ eins og ljóst 
má vera við lestur frumvarpsins. Beðist er velvirðingar á þessari prentvillu.

Eftirgjöf skattskyld sem nemur rekstrartapi ársins og yfirfœranlegu rekstrartapi.
Hér er um að ræða leið sem farin hefur verið í Danmörku og þyrfti að skoða hana miklu betur 
til að unnt væri að tjá sig um hana. Þessi leið tengist danska skattkerfinu en ekki því íslenska 
og því ekki um að ræða sömu aðstæður og skilyrði fyrirtækjanna. Líta þarf á rekstrar- og 
skattumhverfi fyrirtækjanna heildstætt.

3. tölul. 28. gr. nœryfir þœr aðstœður sem frumvarpinu er œtlað að ná til.
Frumvarpinu er ætlað að vera viðbótarúrræði við 3. tölul. 28. gr. tekjuskattslaga og tekur því 
við þar sem þeirri grein sleppir. Ákvæði frumvarpsins á ekki við ef 3. tölul. 28. gr. á við. Á 
pappímum getur orðið eignaauki og kæmi frumvarpið í veg fyrir skattlagningu við slíkar 
aðstæður upp að tilteknu marki.

Óviðeigandi að aðilar með greiðslugetu njóti skattafsláttar vegna eftirgjafar.
Vissulega má fallast á það en hér er um ákvörðunaratriði nefndarinnar að ræða.

Meginsjónarmið að eftirgjöf skuldar á ekki að teljast til skattskyldra tekna.
Samkvæmt skattalögum er meginreglan sú að eftirgjöf skulda telst til skattskyldra tekna. í 
öllum tilfellum hjá lögaðilum og einstaklingum í atvinnurekstri en hvað einstaklingana varðar 
er að finna undanþágu í 3. tölul. 28. gr. tekjuskattslaga. í frumvarpinu er með 
bráðabirgðaákvæði lögð til tímabundin breyting á þessu í þijú ár vegna þeirra 
efnahagsörðugleika sem lögaðilar og einstaklingar hafa orðið fyrir.



Frumvarpið ýtir undir umsvif í hagkerfinu.
Það er rétt að bætt greiðslustaða almennings ætti að leiða til þess að samdráttur í einkaneyslu 
verði Tninni og þar með í hagkefinu almennt, sem til lengri tima litið skapar 
viðbótarskatttekjur hjá hinu opinbera.

Hœgt að heimila niðurfœrslu á kvóta ífiskveiðum ogfullvirðisréttar í landbúnaði.
Ljóst er að ekki eiga öll fyrirtæki fymanlegar eignir skv. 33. gr. tekjuskattslaga. 
Framleiðslviréttur í landbúnaði er niðurfæranlegur skv. 1. mgr. 32. gr. tekjuskattslaga og keypt 
aflahlutdeild er hvorki fymanleg né niðurfæranleg skv. 48. gr. tekjuskattslaga en heimilt er að 
færa niður á móti tekjufærðum söluhagnaði af sams konar eign eða fresta skv. 6. mgr. 15. gr.

Hœgt að undanskilja lánastofhanir sem eiga yfir 50% ífélagi við endurskipulagningu. 
Ákvæðið gildir ekki um eftirgjöf skulda milli móður- og dótturfélaga þar sem dótturfélagið er 
a.m.k. að 50% hluta í eigu annars félags eða tengdra félaga. Hér mætti hugsanlega undanskilja 
lánastofiianir 50% reglunni en skilgreina þyrfti með skýrum hætti hvað lánastofiiun er í þessu 
sambandi og tengja það við lög um fjármálafyrirtæki. Þá mætti einnig tímasetja ákvæðið 
þannig að það ætti ekki við ef skuldimar urðu til áður en félag varð að 50% í eigu 
móðurfélagsins.

Eignarhaldsfélög sem eiga jafhan ekki mikið yfirfœranlegt skattalegt tap falla utan.
Það er rétt að eignarhaldsfélög eiga ekki yfirfæranlegt tap þar sem ekki hefur mátt gjaldfæra 
sölutap og virðisrýmun hlutabréfa. Hér er um ákvörðunaratriði nefiidarinnar að ræða og 
spuming hver vilji löggjafans er. Eignarhaldsfélög hafa notið þeirra ákvæða tekjuskattslaga 
sem kveða á um frádráttarbæmi arðs og söluhagnaðar og greiða eingöngu 18% skatt. Bera má 
aðstöðu þeirra saman við aðstöðu einstaklinga sem töpuðu ævispamaði sínum í hlutabréfum 
og fá enga leiðréttingu á því.

Tekjufærsla umfram skattleysismörk getur haft áhrif á barnabœtur og vaxtabœtur.
Það er rétt að tekjufærsla umfram skattleysismörk mun hafa áhrif á bætur eins og hverjar aðrar 
tekjur en á móti kemur auðvitað mikil lækkun á greiðslum af lánum.

Tekjufærsla getur einnig haft áhrif á ákvörðun skattþreps.
Það er rétt að tekjufærslan getur einnig haft áhrif á ákvörðun skattþreps en á móti kemur 
auðvitað mikil lækkun á greiðslum af lánum.

Lagt til skýrara orðalag á gildistökuákvœði frumvarpsins.
í frumvarpinu kemur fram að það taki til tekjviáranna 2009, 2010 og 2011. Ekkert er því til 
fyrirstöðu að setja inn að um sé að ræða álagningu áranna 2010, 2011 og 2012 vegna 
tekjuáranna 2009,2010 og 2011 en það ætti þó ekki að fara á milli mála.

Æskilegt að tengja beturfrumvarpið við 3. tölul. 28. gr. og 12. gr. tekjuskattslaga.
Þessu er ráðuneytið ekki sammála. Ákvæði 2. mgr. 12. gr. á einungis við þegar kaup eru gerð 
og það sem tengist þeim kaupum beint. Það á ekki við um eitthvað sem gerist löngu, löngu 
seinna eins og t.d. eftirgjöf skulda frá allt öðrum aðila en seljandanum. Á þetta hefur ekki 
reynt svo vitað sé a.m.k. ekki í seinni tíð.



Heimild til skattafsláttar markaður o f stuttur gildistími.
Þetta telst til ákvörðunaratriðis nefhdarinnar. Ekkert er því til fyrirstöðu að bæta við einu ári. 
Þá má einnig nefiia það að að þremur árum liðnum væri hægt að framlengja ákvæðið sem er 
bráðabirgðaákvæði.

Telja ekki rétt að láta skattafslátt ekki gilda um eftirgjöf milli móður- og dótturfélaga. 
Ráðuneytið telur það vera nauðsynlegt vegna hættu á misnotkun ákvæðisins. Um er að ræða 
einfalda og skýra reglu.

Orðalag um leiðréttingu áður gjaldfœrðs Jjármagnskostnaðar talið óljóst.
Leiðrétting á gjaldfærðum íj ármagnskostnaði skal vera til samræmis við skilmálabreytinguna 
og einungis ef fj ármagnskostnaður sem felldur er niður hefur áður verið gjaldfærður. 
Ráðuneytið fær ekki séð hvað er óljóst í þessu og telur þetta leiða af réttum rökum.

Frumvarpið víkur frá meginreglu um að eftirgjöf skulda teljist til tekna.
Það er rétt að tímabundið í þijú ár er lagt til að vikið verði frá meginreglu skattalaga um 
skattskyldu eftirgjafar skulda vegna þeirra aðstæðna sem nú eru uppi í þjóðfélaginu.

Tilurð láns getur verið skuldsett yfirtaka og lán vegna arðgreiðslna til eigenda.
Það er rétt að tilurð láns getur verið með ýmsum hætti. Þannig tekur frumvarpið ekki á 
aðstæðum þeirra rekstraraðila sem ekki eiga yfirfæranlegt tap. Yfirfæranlegt tap ætti að 
jafnast út á móti tekjunum þ.e. ef skuldimar stafa af raunverulegum rekstri. Annað er 
sennilega til komið vegna skuldsettra yfirtaka eða þegar lán hefur verið tekið til arðgreiðslna.

Til bóta að tekið sé á því hvernigfarið skuli með þegar kröfu er breytt í hlutafé.
Ráðuneytið er sammála því að nauðsynlegt er að taka af öll tvímæli um þetta þannig að þegar 

kröfu er að öllu leyti breytt í hlutafé við aðstæður sem lýst er í frumvarpinu, þá teljist krafan í 
heild sinni vera kaupverð hlutafjárins. Sé hluta af kröfu breytt í hlutafé og hluti af henni 
afskrifaður ber skuldara að tekjufæra sömu flárhæð og kröfuhafi afskrifar til gjalda, enda séu 
uppfyllt almenn skilyrði fyrir gjaldfærslunni.

Frumvarpið er til þess fallið að draga úr jafnrœði milli aðila.
Það er rétt að einstaklingar sem hafa farið varlega í skuldsetningu og tekið íslensk verðtryggð 
krónulán munu ekki njóta þeirra úrræða sem standa til boða við niðurfellingu skulda eða 
skilmálabreytinga og njóta þar af leiðandi ekki heldur lækkunar á greiðslum af lánum sínum. 
Nýiegur dómur Hæstaréttar í máli er varðar gengistryggingu útlána mun auk þess líklega 
draga frekar úr jafnræðinu.


